
						Oddi ar Wicidestun

					

					


					
					
					Prawfddarllenwyd y dudalen hon


A lle bo un gwan, eu hwylio 'nhw'

I orffen hwnnw yn hynod.



Esg. Mae'n hawdd gweled, pe cai ti gyfle,

Y gwneit ti'n hwylus ddrwg annele.



Rhys. Pe bawn i yn berson, a fydde bai

Am wneuthur fel y gwnelent hwythe?



Esg. Dos oddiyma i ofer ddwndro.



Rhys. Gobeithio nad ydych chwi ddim yn digio,

Rhag ofn, fy meistr, mewn trawsder trwch,

Y mynnwch fy ysgymuno.



Esg. Hawdd y galla'i wneuthur felly.



Rhys. Wel, beth os bydde arian i dalu?

Pe bai fastardied lond y fro,

Cai fy 'menydd ei safio am hynny.



Mae yn nghyfreth esgob ryw arfaeth osgo,

Bron mwy diawledig na chyfreth Llandeilo,

Mae ganddo gynffonne a blaene blin,

A llawer tin sydd tano.



Hwy ddaliant ychydig bach o fater

O gwrt i gwrt, ac o chwarter i chwarter;

Nid oes un blewyn yn eich plith

O fendith na chyfiawnder.



Ond yr arian sy'n gwneyd pob gwyrthie,

Er bod rhai dynion yn bostio eu donie;

